
Annotatsiya: Ushbu maqolada statistik ko`rsatkichlar va ularning turlari haqidagi ma`lumotlar 

yoritilgan. Maqola materiallarida statistik ko`rsatkichlarning vazifalalri va qayerlarda qo`llanishi 

haqida ma`lumotlar keltirib o`tilgan. 

Kirish 

Statistik ko’rsatkich - bu ommaviy hodisa va jarayonning me’yori, ya’ni uning 

sifat va miqdor birligini ifodalash hisoblanadi. Statistik ko’rsatkichlar deb ma’lum 

makon va zamon sharoitida ommaviy hodisa va jarayonlarning holatini, rivojlanishini, 

tuzilishini, o’zaro bog’lanishlarini ifodalovchi me’yorlar yuritiladi. Va bu maqolada 

statistik ko`rsatkichlarning turlari va mohiyati yoritilgan.  

Tahlil va natijalar  

Statistik ko‘rsatkichlar miqdori raqamlar bilan ifodalanadi. Miqdorlar mohiyatiga 

ko‘ra mutloq, nisbiy va o‘rtacha miqdorlarga bo‘lishi mumkin.Mutloq ko’rsatkichlar 

o’rganilayotgan hodisalar va ularning belgilarini bir xilligini, monandligini, 

o’xshashligini ifodalaydi. Ular hodisalar va ularning belgilarining ko’lami, soni, hajmi, 

darajasi makon va zamonda taqsimlanish shaklida namoyon bo’ladi. Mutloq miqdorlar 

hodisalar to’plami yoki bir butun qismini ta’riflashiga qarab makro va mikro 

ko’rsatkichlarga, olish usuliga asosan oqim va zahiraviy ko’rsatkichlarga bo’linadi. 

Oqim ko’rsatkichlari ma’lum davr davomida sodir bo’lgan hodisalarning absolyut 

miqdorini ta’riflaydi, zahiraviy ko’rsatkichlar esa ularning muayyan holatini ayni 

fursatda mavjud bo’lgan miqdorini aniqlaydi. Absolyut miqdorlar natura va shartli 

natura birliklarida va pulda ifodalanadi. Mutloq miqdorlar o’rganilayotgan voqyelik 

qanday tezlikda rivojlanayotganligini, uning takrorlanish intensivligini aniqlamaydi. 

Buning uchun nisbiy miqdorlar qo’llanadi. Ular qiyosiy tahlilni chuqurlashtirish va 

tafakkurimizni boyitish uchun xizmat qiladi. Taqqoslash statistik ko’rsatkichlarni 

shakllantirishning muhim usulidir. U solishtirilayotgan hodisalar va belgilarning 

o’xshashlik tomonlari va farqlarini aniqlash imkonini beradi. Taqqoslashning turli 

yo’llari va shakllari mavjud.Xususan  O’zbekiston Respublikasining 2022 yil dastlabki 

yarim yillikni «qishloq xo’jaligi mahslotlari» ulushlar ko’rinishi bo’yicha, hududlar 

kesimida tahlil qiladigan bo’lsak quyidagi statistik ko’rsatkichlarni  ko’rishimiz 

mumkin.1-diagramma. 

 
1-diagramma. Qishloq xo’jaligi mahslotlari ulushlar ko’rinishida 

Qishloq xo’jaligi mahslotlari ulushlari bo’yicha quyidagi tahlilni ko’rishimiz 

mumkin Respublikamiz hududida Samarqand viloyati ijobiy ko’rsatkichli  mahsulot 

ulushiga ega Sirdaryo viloyati va Qoraqolpog’iston respublikasi hududlari nisbatan past 

ko’rsatkichga ega. Nisbiy ko’rsatkichlar har xil shakllarda ifodalanadi. Nisbiy 

ko’rsatkichlarni turli tartibda taqqoslash yo’li bilan olish mumkin. Birinchi tartibli 

taqqoslashlarda bevosita hodisalar, ularning belgi qiymatlari taqqoslangan bo’lsa, 

ikkinchi tartibli statistik taqqoslashlar birinchi tartibli taqqoslash natijalariga asoslanadi, 

ya’ni bu holda ular bir-biri bilan solishtiriladi. Ikkinchi tartibli taqqoslashlar natijasida 

vujudga keladigan nisbiy ko’rsatkichlar ommaviy hodisa rivojlanish jarayonlarining 

yangi qirralarini ochish tahlilni chuqurlashtirib voqyelikning ich-ichidagi 

munosobatlarni o’rganish uchun xizmat qiladi. Dinamika nisbiy ko’rsatkichlari - bu turli 

vaqt davrlariga tegishli ko’rsatkichlar nisbati hosilasidir. Nisbiy ko’rsatkichlarni boshqa 

guruhi bir obyekt (hodisa) ga tegishli turli belgilarning o’zaro nisbatlarini ta’riflaydi. 

Odatda ular intensivlik nisbiy ko’rsatkichlari deb yuritiladi va o’rganilayotgan 

obyektlarning ikkilamchi belgilarini umumlashtiradi. Ayrim hollarda bu belgilarni sifat 

belgilari deb ham atashadi. Mehnat unumdorligi darajasi, iqtisodiy o’sish darajasi, aholi 

zichligi, moddiy va tabiiy resurslardan foydalanish samaradorligi (mahsuldorligi) va 

hokazo sifat belgilarini o’lchash uchun to’g’ri va teskari ko’rsatkichlardan 

foydalanamiz.  

Demak, statistik ko‘rsatkichlarda: ko‘rsatkichlarning nomi (voqea – hodisalar, 

ob’yektning nomi), ularning qachon, qayerda bo‘lganligi, o‘lchov birligi va raqamda 

ifodalangan voqea – hodisaning miqdori bo‘lar ekan. Ijtimoiy va iqtisodiy hodisalar, 

jarayonlar tegishli ko‘rsatkichlarda ifodalanadi. Bu ko‘rsatkichlar turli xil miqdorlarda, 

ma’lumotlarda berilib, hujjatlarda qayd qilinadi. Statistik kuzatish natijasida miqdorlar 

yig‘ilib, tegishli ko‘rsatkichlar bo‘yicha guruhlanib, o‘rganiladi. 

